
– Størsta ítróttarbragd nakrantíð. 
U-21 liðið skrivaði søgu. Hetta er 
ikki til at fata. Eitt er at skapa eina 
sensasjón, men at skapa tríggjar. 
Tjóðarhetjur!

Ja lovorðini vóru mong eftir at 
ungu garparnir á U-21 hondbólts
landsliðnum veruliga skrivaðu 
føroyska ítróttarsøgu við at vinna 
HM-undankappingina, sum hevur 
verið í Høllini á Hálsi um vikuskift
ið og sum gav okkum eitt pláss í HM 
endaspælinum, sum verður í Alger
ia í summar.

Føroyar vóru í bólki 7 saman við 
Sveis, Ísrael og Finnlandi.

Føroyar hava spælt ímóti Sveis 
áður, men tað hepnaðist ikki serliga 

væl. Tá Sveis eisini varð seedað ov
ast í bólkinum og harvið varð mett 
sum sterkasta liðið í bólkinum, so 
vóru vónirnar ikki tær allar bestu 
at vinna kappingina. 

Men avrikið talar fyri seg, tí nú 
standa Føroyar ovast í bólkinum 
við billettini til Algeria.

Vit fegnast øll um, at hond
bólturin veruliga aftur blómar, og 
at tað stóra arbeiðið, sum verður 
gjørt úti í feløgunum ber ávøkst. 
Eisini kunnu vit fegnast um, at 
Hondbóltssambandið aftur hevur 
raðfest altjóða hondbóltin framm
arlaga aftur, eftir at hann fyri nøkr
um árum síðani at kalla lá í dvala.

Og tað er sanniliga við stoltleika, 

at vit kunnu breggja okkum av at 
eiga eitt U-21 honbóltslið hjá monn
um, sum telist millum 12 tey bestu 
í Evropa – og millum 24 tey bestu í 
øllum heiminum.

Sambært in.fo staðfesti finski 
venjarin, Ken Sirenius, at Føroyar 
eru rætti vinnarin, tó at hann helt 
tað vera eitt sindur pínligt at tapa 
ímóti einum landi við einans 50.000  

íbúgvum.
– Men U21 landsliðið hjá Føroy

um er eitt sterkt lið, sum vísti, at teir 
hoyra heima í HM-endaspælinum í 
Algeria, segði hann.

Vit kunnu so bara gleðast og 
fegnast um, at úrslitið hjá hond
bóltsdreingjunum helst er størsta 
føroyska ítróttarbragd, sum nakr
antíð er skapt av nøkrum ítróttar
liði – og at Føroyar verða minsta 
landið, sum nakrantíð hevur 
vunnið sær pláss í HM endaspæli í 
hondbólti.

Hjartaliga tillukku allar Føroyar 
og bestu eydnu við hondbóltinum 
framyvir.

Føroyski ítróttarvarðin

Tá nýggja býráðið í Havn 
fer at hava fund, kunnu allir 
havnarborgarar fylgja við 
fundinum á internetinum.

Tað lovar Marin Katrina 
Frýdal úr Tjóðveldi.

Á tíðindafundinum sum 
nýggja samgongan í bý
ráðnum í Havn skipaði fyri 
í síðstu viku segði Marin 
Katrina Frýdal úr Tjóðveldi, 
at Tórshavnar kommuna nú 
fer at stroyma býráðsfundir
nar fyri at veita borgarunum 

betri kunning.
– Eisini tá vit býráðið 

broytir byggisamtyktir, sum 
so ofta er gjørt í seinastuni, 
so ætla vit at gera kunning
ina nógv betri. Hetta so at 
borgarin beinanvegin veit, 
um hetta er talan um eitt 
øki í sínum grannalag, segði 
Marin Katrina Frýdal úr 
Tjóðveldi.

Stroyma býráðsfundir í Havn

Røsku dreingirnir skrivaðu 
føroyska ítróttarsøgu

– Vit fara at hava regluligar 
tíðindafundir, har vit fara 
at greiða fjølmiðlum frá um 
mál og verkætlanir, sum vit 
arbeiða við.

Tað sigur Annika Olsen, 
borgarstjóri í Havn, tá vit 
spyrja hana, hvørjar broyt
ingar miðlarnir kunnu 
vænta sær við nýggju bý
arleiðsluni í Havn.

Hon sigur, at samgongan 
sjálvandi fer at liva upp til 
samgonguskjalið og fer at 
hava ein opnan holdning 
mótvegis fjølmiðlum, sum 
sum hon málber seg.

– Áðrenn býráðsfundir 
fara vit at hava tíðindafund, 
og skráin verður send fjøl
miðlunum í góðari tíð, sigur 
hon.

Lovar gott sam
skifti við fjølmiðlar

– Vit hava tosað um tað, men 
ikki tikið støðu enn. Vit vilja 
diskutera fyrimunir og vans

ar fyrst.
Tað segði Gunvør Balle, 

býráðslimur fyri Tjóðveldi, 

tá var spurd, um nýggja 
samgongan ætlar at leggja 
postlistan hjá býráðnum út 
á heimasíðuna soleiðis, at øll 
kunnu fylgja við í, hvør send
ir býráðnum brøv.

Spurd hvat talar ímóti 
svaraði hon, at kanska einki 
talar ímóti.

– Tað tiltalar okkum, og 
tað er væl møguligt, at vit 
fara at gera tað. Men tað er 
ikki endaliga avgjørt enn. 
Tað skal bara vendast, segði 
hon.

Klaksvíkar kommuna 
hevur annars havt hesa tæn
astu seinastu 11 árini.

Hugsa um opnar postlistar

Annika Olsen, borgarstjór, sigur, at nýggja býráðið fer 
at hava tíðindafundir í sambandi við býráðsfundirnar

Í greinini: »Eg vil bara blíva 
frísk«, ið var at lesa í Viku
skiftis-Sosialinum skrivaðu 
vit:

”Eftir fleiri ára stríð, 
og fleiri staðfestingar frá 
neurologi, at Marika Skipa
nes var komin álvarsliga til 
skaða, váttaði tryggingin at 

rinda fyri eitt uppihald á 
einum viðgerðarstovni, ið 
hevði hennara sjúku sum 
serøki.”

Tað er ikki rætt. Trygg
ingin hevur ikki váttað at 
rinda fyri nakað viðgerð 
á viðgerðarstovni. Haldi 
okkum til góðar.

Rætting


